
				இப்பக்கம் மெய்ப்பு பார்க்கப்படவில்லை
450 தமிழ் பயிற்றும் முறை

பெற்றிருப்பின் அது படிப்போரின் மனத்தைக் கவரவல்லது என்பதை கவிதையைப் படிப்போர் பட்டறிவால் அறிந்து கொள்ளலாம். இசையில் ஈடுபடாத உயிர்ப்பிராணிகளே. இல்லை எனலாம். புறத்தே சென்றுலவும் மாளுக்கரின் மனத்தையும் கவர்ந்து நடைபெறும் கவிதைப் பாடத்தில் ஈடுபடுத்தவல்லது இசை. இசையென் ருல் கேள்விக்கு இனிமையாக இருக்குமாறு அதற்குரிய ஒசையில் கவிதையைப் படிப்பதாகும்; இசைப் புலவர்போல் தாளம் முதலியன அமைத்துச் சுரத்துடன் அவற்றைப் பாடவேண்டும் என்ப. தில்லை. இஃது எல்லோராலும் செய்ய இயலாது. எனவே, கவிதை கற்பிக்கும் ஆசிரியர்கள் இசையுடன் படிக்கும் பழக்கத்தை யுடையவர்களாக இருக்க வேண்டும்.

பல பட்டங்கள் பெற்றுவிட்டால் பாடல்களேச் சொல்லிப் பிறருக்கு உணர்த்திவிட முடியும் என்று நினைப்பது தவறு. கவிதையைப்பற்றிய செய்திகளே அறிவது வேறு; கவி. தையை உணர்வது வேறு. கவிதையை உணர்வது என்ருல், கவிஞனின் உணர்ச்சியைத் தான் பெறுவது. தான் பெற்ற அவ் வுணர்ச்சியைப் பிறரையும் அடையச் செய்தால்தான் கவிதையை வெற்றியுடன் கற்பித்ததாகக் கொள்ளமுடியும். சிலர் தேர்வுகளில் வெற்றி பெற்றவுடன் கவிதைகளைப் படிப்பதையே நிறுத்திவிடுகின்றனர். இது கற்பித்தல் துறையை மேற்கொண்டவர்கள் م ثقتي اسسه A என்றும் இடைவிடாது கவிதைகளைப் படித்துத் துய்த்தவண்ணம் இருத்தல் வேண்டும். அப்பொழுதுதான் கவிதைகள் அவர்களிடம் உயிருடன் நிலவும். படிப்பு நின்ற அன்றே கவிதைகளும் செத்துப்போகும். கற்பிப்பதற்கு வேண்டிய அறிவு அவர்களிடம் போதுமான அளவு உள்ளது என்பது உண்மையாக இருக்கலாம். ஆணுல், கவிதை கற்பித்தலில் வேண்டப்படுவது அறிவு அன்று ; உணர்ச்சிப் பெருக்குதான். மழையின்றேல் ஏரிநீர் வற்றிப் போகும். மணற்கேணி தொட்ட8னத்துத்தானே ஊறும் ? அதுபோலத்தான் கவிதையும். படிக்கும் அளவையொட்டித் தானே கவிதைகள் உயிரோட்டத்துடன் இலங்கும்? தாய்மொழியாசிரியர்கள் படிக்கவில்லை என்ற குறை தலை

				 இப்பக்கம் கடைசியாக 10 பெப்பிரவரி 2018, 13:20 மணிக்குத் தொகுக்கப்பட்டது.

